
MESSAĠĠ LILL-PAPA BENEDITTU XVI 

FL-OKKAŻJONI TAL-EWWEL ANNIVERSARJU  

MIŻ-ŻJARA PASTORALI TAL-QDUSIJA TIEGĦU F’MALTA 

 

Santita’, 

Illum, il-Ħadd 10 ta’ April, 2011, il-ħames Ħadd tar-Randan, il-Komunita’ tal-Knisja 

Kattolika f’Malta hija miġbura fil-KonKatidral ta’ San Ġwann il-Battista fil-belt Valletta, 

madwar l-Isqfijiet u n-Nunzju Apostoliku, għaċ-ċelebrazzjoni tal-Ewkaristija fl-ewwel 

anniversarju taż-żjara li l-Qdusija Tiegħu għamel f’pajjizna nhar is-17 u t-18 ta’ April 

2010. Xtaq ikun magħna ukoll l-Eċċellenza Tiegħu Dr. George Abela, President tar-

Repubblika.  

Qabel iċ-ċelebrazzjoni rajna filmat qasir b’ġabra tal-ġrajjiet prinċipali tal-Viżta 

Appostolika. B’hekk erġajna ġeddidna l-ferħ, il-grazzja, u l-messaġġ li Inti tajtna f’dawk il-

ġranet memorabli. 

Qdusija Tiegħek,  

Kif urejnik matul iż-żmien li qagħdt fostna, niddikjaraw l-għaqda sħiħa u l-ubbidjenza 

tagħna ta’ ulied, lilek, Vigarju ta’ Kristu. 

Nagħmlu tagħna it-Tagħlim Tiegħek għal evanġelizazzjoni ġdida fil-gzejjer tagħna u 

ħeġġa mġedda biex ngħaddu il-fidi fis-soċjeta’ tagħna. 

Santita’,  

Aħna maqgħudin miegħek fit-talb, nitolbuk li tbierek mill-ġdid lil Pajjizna u l-Knisja f’Malta 

u f’Għawdex.  

 

 PAWLU CREMONA O.P. 
    Arċisqof ta’ Malta                   


